
Rezime/Abstract

Termoelektrane su termoenergetska postrojenja koja pokretačku energiju dobivaju sagorijevanjem goriva, a svrha
termoenergetskih postrojenja je proizvodnja pare koja će pokretati turbinu, a ona potom generator električne energije.
Preteča termoelektrana je parni stroj. Parni stroj je toplotni stroj koji energiju vodene pare ekspanzijom pretvara u
mehanički rad. Istraživanje i razvoj na polju tehnologije materijala, tehnike sagorijevanja i eksploatacije, omogućili su
povećanje parametara pare (pritisak, temperatura), a time i povećanje stepena korisnosti η. Povećanje η ostvareno je
primjenom parnih turbina. Neophodno uvođenje efikasnijih rashladnih tornjeva za odvod toplote izrađene pare, izgradnja
dodatnih postrojenja za odsumporavanje dimnih plinova i smanjenje sadržaja dušikovih oksida, povećalo je vlastitu
potrošnju energije i smanjenje η termo-energetskih blokova. Termoelektrane se mogu podijeliti s obzirom na poboljšanje
procesa transformacije energije iz uglja u sljedeće kategorije: „klasične“ TE, tipa PC (ugljena prašina) sa super-kritičnim i
ultra super-kritičnim parametrima pare i one tipa BFBC (sagorijevanje u stacionarnom fluidiziranom sloju) i CFBC
(sagorijevanje u cirkulirajućem fluidiziranom sloju); zatim, TE sa kombinovanim procesima sa ugljem, tipa IGCC
(integrirani plinifikacijski i kombinovani ciklus), PFBC (sagorijevanje u fluidiziranom stacionarnom sloju na povišenom
pritisku); i na kraju, TE sa hibridnim kombinovanim ciklusima (kombinacija prethodno navedenih načina sagorijevanja
uglja).

